
ítróttur

Hendan gongdin var 
óbroytt til 1995, og tá broytti 
mann “knock out” í næsta 
umfari í steypakappingini 
til eitt bólkaspæl, har 4 lið 
spældu móti hvør øðrum, 
heima og úti. Grundin 
til tess var, at leikararnir 
fingu fleiri dystir og komu 
í betri dystarvenjing; 
hetta skuldi eisini hjálpa 
landsliðnum, tí ofta høvdu 
menn valla nortið við ein 
bólt, tá undankappingarnar 
byrjaðu. Hesin leisturin 
helt á í 10 ár, til 2005. Tá 
avskaffaði FSF bólkaspælið 
í steypakappingini, og fór 
aftur til “knock out-dystir.” 
Harafturímóti javnvigaði 
FSF dystartalið við at økja 
tali av umførum í Effo-
deildini (ella Formula-deild
ini, sum hon æt tá) úr 18 um
førum og upp í 27. Altso, at øll 
liðini spældu tríggjar dystir 
sínámillum heldur enn tveir.

Uppskotið
TB ynskir at skjóta upp at 
økja talið av liðum í Effo-
deildini til 12 lið. Grundin 
til tess minnir eitt sindur 
um hana í 1987. Okur 
ynskja m.a., at gera deildina 
meiri fjølbroytta. Okur 
meta, at tíðin er búgvin 
at endurskoða bygnaðin 
frá 2005, sum upprunaliga 
var mettur sum eitt lítið 
royndarár. Her hugsa okur 
serliga um, at føroyskur fót
bóltur er broyttur sera nógv 
hesi seinastu 8- 10 árini. Tað 

er almikið av fíggjarligum 
kapitali komin feløgunum at 
handa, og hetta hevur havt 
við sær, at Effo-deildin er 
skeiklað. Okur hava fingið 
eina gjógv við nøkrum 
fíggjarliga sterkum og 
tilfeingisríkum feløgum, og 
so eina gjógv við nøkrum 
feløgum ið berjast fyri lívi
num. Tað, sum okur vilja við 
uppskotinum er, at FSF átti 
at umhugsað at givið teimum 
feløgunum, sum javnan 
kappast í botninum í Effo-
deildini og toppinum í 1.deild 
ein skáa fyri at tilpassa og 
menna seg í Effo-deildini.

Tað er als ongin loyna, at 
tað krevur sera nógv av kapi
tali, bæði av nevnd, leikarum 
og íleggjarum, at fáa fótin 
fastan í Effo-deildini. Ofta 
nýta uppflytarirnir alla sína 
orku eftir einum ári, og hó
ast hetta, so endar tað við 
einari niðurflyting. Um 12 
lið vóru í Effo-deildini, so 
hevði niðurflytingarkapp
ingin verið millum 5-6 lið 
langt út á kappingarárið, 
tí toppurin í 1.deild er ikki 
so langt aftanfyri botnin í 
Effo-deildini. Hesi lið høvdu 
tikið stig frá hvørjum øðrum 
í einari javnari kapping í 
botninum.

 Tey nýggju feløgini verða 
tveitt fyri leyvurnar, og tey 
mugu satsa alt tað, tey hava, 
móti einum toppi, ið hevur 
vunnið sær stórt fíggjarligt 
ískoyti í nógv ár við at spæla 
á høgum stigi. Umframt hes

um, so tillutar FSF teimum 
ein eyka heimadyst. Hesin 
heimadystur er kærkomin 
í einum botnstríði, tí stigini 
koma sum oftast á heimavølli 
hjá einum botnliði.

 Tað kennist eisini eitt 
sindur sárt, at FSF skal 
setast undir mistanka at 
geva einum grannafígginda 
ella einum kappingarneyta 
á stigatalvuni ein eyka 
heimadyst. Høvdu okur 12 
lið í deildini, har leikt var 22 
dystir, so var hesin mistanki 
skúgvaður til viks. Tað er 
eisini ringt at fáa kabalina 
at ganga upp við 27 dystum. 
Eitt felag kann koma út fyri 
at leika 3 útidystir á rað.

 Við nýggja uppskotinum 
fer avstandurin millum 
toppin og botnin at verða 
eins stórur sum í dag, men 
okur fara at síggja eitt hart 
niðurflytingarstríð mill
um fleiri feløg, og møguliga 
eitt breitt og tætt FM-stríð. 
Kappingin verður rætt
vísari, tí lættari verður hjá 
uppflytarum at gera lang
tíðarætlanir í einari roynd at 
rótfesta seg í deildini, tí liðini 
verða javnari í styrki. Av tí at 
botnurin verður sterkari við 
langtíðarætlanum, so noyð
ist toppurin eisini at menna 
seg, so hann stendur enn 
stinnari í kappingini.

 Við at fáa fleiri lið í 
Effo-deildina, fáa okur 
eisini størri møguleika at 
síggja og menna nógvar 
evnaríkar leikarar, sum 

ikki hava møguleikan við 
2005-loysnini. Kanningar 
vísa, at leikarar mennast 
ymiskt, og við nýggja upp
skotinum verða sann
líkindini størri, at onkur 
ópussaður diamantur vinnur 
seg fram móti landsliðnum.  
Hvør hevur ikki sagt, at AB, 
TB og KÍ fóru syngjandi 
niður eftir uppflyting sein
astu árini. Teir vóru ikki 
serliga sannførandi í 1.deild, 
og hvussu nógvum evnarík

um leikarum hava hesi 
feløgini ikki havt ábyrgd av 
seinastu tíðina. Hygg eftir 
U-21 og U-19 t.d. Við tveimum 
liðum fleiri fáa okur eisini 
22 fleiri mans at leika Effo-
fótbólt, og harvið eisini 
ein breiðari úttøkuhóp hjá 
lands-liðsvenjarum.

Nýggja loysnin fer eisini 
at geva feløgnum eitt størri 
rásarúm fíggjarliga. Um 
5 færri dystir eru í einum 
kappingarári, so eigur hetta, 

alt annað líka, at lætt um 
fíggjarligu byrðarnar, tí 
kappingin verður styttri, 
og tað sum eisini saknur 
hevur verið í undanfarin 
ár við 27 umførum, er ein 
summarferia, har leikarar 
fáa hvíld at taka sær av 
løttum.

Ein avgerandi lutur í 
hesum tátti er, at FSF fær 
betri frælsi at tilrættisleggja 
l a n d s l i ð s v e n j i n g a r n a r. 
Dystarskráin verður ikki so 

Uppskot um at broyta 
Effo-deildina úr 10 
liðum og til 12 lið

Tyggigummi setur FSF skátmát Spælarin, sum spýtti tyggigummi í andlitið á dómara 
í U18 dysti fyrr í ár, verður helst revsaður við áleið 6 dystum leikbann. Trupulleikin er, at 
hann nú er ov gamal til at spæla U18 og FSF ikki hevur loyvið at flyta leikbannið í aðra 
deild. Enn er óvist akkurát hvussu hetta verður taklað, men FSF legði fram uppskot um, 
at í framtíðini kann óvanliga langt leikbann flytast tvørtur um deild og kappingarár.

Í 1987 valdi FSF at økja talið av feløgum í 1.deild úr 8 liðum og í 10. 
Hvør grundgevingin hevur verið tá er ilt at gita um, men ein orsøk 
hevur ivaleyst verið at fáa deildina meira spennandi og fjølbroytta


